Nafarroako Parlamentuko Mahaiak, 2014ko irailaren 8an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Aralar-Nafarroa Bai parlamentu-taldeak aurkezturiko mozioa, zeinaren bidez Nafarroako eta Estatuko gobernuak eta ADIF premiatzen baitira akordio bat lor dezaten lehenbailehen, Nafarroan dauden trenbide-pasaguneak albait azkarren kentzeko.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2014ko irailaren 8an

Lehendakaria: Alberto Catalán Higueras

MOZIOAREN TESTUA

Aralar-Nafarroa Bai parlamentu-taldeko eledun Patxi Zabaleta Zabaletak, Legebiltzarreko Erregelamenduan xedatuaren babesean, ondoko mozioa aurkeztu du, Osoko Bilkuran eztabaidatu eta bozkatzeko.

Orain dela gutxi, konponbiderik gabeko bi gertakari izan ditugu, Berriozarko trenbide-pasagunean trenak bi pertsona harrapatu eta hil dituenean. Zoritxarrez, trenbide-pasagune horiek daukaten arrisku etengabeak heriotzaren prezio handia ekarri ohi du azkenean.

Duela 10 urte baino gehiagotik, desagerturik egon beharko lirateke Berriozarko trenbide-pasagune hori nahiz gure erkidegoan dauden beste batzuk. Horiek mantentzea, arau-hauste bat izateaz gain, erantzukizun publiko eta pertsonal bat ere bada, erabakiak hartzeko agintea izan arren gaur zoritxar hau gertatzea ahalbidetu dutena.

Horren aurrean, parlamentu-talde honek ondoko erabaki-proposamena aurkeztu du:

1. Nafarroako Parlamentuak bere kezka larria adierazten du gure erkidegoan oraindik ere trenbide-pasaguneak daudelako; izan ere, orain dela gutxi Berriozarren ikusi ahal izan denez, arrisku larria dakarte, bai eta ondorio tamalgarri eta konponezinak ere.

2. Nafarroako Parlamentuak Nafarroako eta Estatuko gobernuak eta ADIF premiatzen ditu akordio bat lor dezaten lehenbailehen, Nafarroan dauden trenbide-pasaguneak albait azkarren kentzeko. 

Eleduna: Patxi Zabaleta Zabaleta

